
 

 

 

 

 

  

 

 

 

 

 

 

 

Nim. 202.18 
 

D E K R È  E G Z E K I T I F 

 

Kontinyite Sispansyon ak Modifikasyon Tanporè Lwa yo 

Ki gen rapò ak ijans nan sitiyasyon katastwòf la 

 

LÈ NOU KONSIDERE, nan dat 7 mas 2020 an, mwen te pibliye Dekrè Egzekitif Nimewo 202 a 

(Executive Order Number 202) pou deklare yon ijans nan sitiyasyon katastwòf nan Eta a pou tout Eta New 

York la; ak  

 

LÈ NOU KONSIDERE, yo te dokimante alafwa ka transmisyon COVID-19 ki gen pou wè avèk 

vwayaj ak ka transmisyon COVID-19 akoz kontak nan kominote a nan Eta New York epi yo prevwa sa 

pral kontinye toujou;  

 

KOUNYE A, AN KONSEKANS, Mwen, Andrew M. Cuomo, Gouvènè Eta New York, 

konfòmeman a otorite ke lalwa bay mwen selon Seksyon 29-a nan Atik 2-B nan Lwa Egzekitif la 

(Executive Law) pou sispann oswa modifye pwovizwaman nenpòt lwa jeneral, lwa lokal, òdonans, dekrè, 

règ, oswa règleman, oswa pati ladan yo, pou nenpòt ajans pandan yon ijans nan Eta a pandan yon ijans nan 

Eta a poutèt katastwòf, si respè lwa jeneral, lwa lokal, òdonans, dekrè, règ, oswa règleman sa yo ta 

anpeche, jennen, oswa retade mezi ki nesesè pou fè fas a ijans katastwòf la, oswa si sa nesesè pou bay 

asistans oswa èd pou fè fas a katastwòf sa a, avèk dokiman sa a, ap sispann oswa modifye pwovizwaman, 

pou peryòd soti ant dat Dekrè Egzekitif sa a jiska dat 16 me 2020, sa nou pral site la yo: 

 

• Seksyon 6512 jiska 6516, ak 6905, 6906 ak 6910 nan Lwa sou Edikasyon an (Education Law) 

ak Pati 64 nan Tit 8 nan Kòd Règ ak Règleman New York yo (New York Code of Rules and 

Regulations, NYCRR), nan tout anplè ki nesesè pou pèmèt enfimyè ki anrejistre, enfimyè 

pratikan ki lisansye, enfimyè pwofesyonèl oswa moun ki gen yon tit ki vrèman similè ki 

lisansye epi ki an règ nan pwovens oswa tèritwa Canada, pou yo egzèse nan Eta New York san 

sanksyon sivil oswa kriminèl ki gen rapò ak mank akreditasyon yo; 

 

• Seksyon 6512 jiska 6516, ak 6524 nan Lwa sou Edikasyon an ak Pati 60 nan Tit 8 NYCRR la, 

nan tout anplè ki nesesè pou pèmèt doktè ki lisansye epi ki an règ nan nenpòt pwovens oswa 

tèritwa Canada, pou yo egzèse medsin nan Eta New York san sanksyon sivil oswa kriminèl ki 

gen rapò ak mank akreditasyon yo; 

 

• Seksyon 6512 jiska 6516, ak 6541 nan Lwa sou Edikasyon an ak Pati 60.8 nan Tit 8 NYCRR la, 

nan tout anplè ki nesesè pou pèmèt asistan doktè yo oswa moun ki gen yon tit ki vrèman similè 

ki lisansye epi ki an règ nan nenpòt pwovens oswa tèritwa Canada, pou yo egzèse nan Eta New 

York san sanksyon sivil oswa kriminèl ki gen rapò ak mank akreditasyon yo; 

 

• Seksyon 3502 ak 3505 nan Lwa sou Sante Piblik la (Public Health Law) ak Pati 89 nan Tit 10 

NYCRR la, nan tout anplè ki nesesè pou pèmèt teknològ an radyoloji oswa moun ki gen yon tit 

ki vrèman similè ki lisansye epi ki an règ nan nenpòt pwovens oswa tèritwa Canada, pou yo 

egzèse nan Eta New York san sanksyon sivil oswa kriminèl ki gen rapò ak mank akreditasyon 

yo; 

 

• Seksyon 6512 jiska 6516, 6548 ak 6911 nan Lwa sou Edikasyon an ak Seksyon 60.11 ak 64.8 

nan Tit 8 NYCRR la, nan tout anplè ki nesesè pou pèmèt espesyalis enfimyè klinik, asistan 

espesyalis, ak moun ki gen yon tit ki vrèman similè ki lisansye epi ki an règ nan nenpòt eta nan 



  

Etazini, oswa nan nenpòt pwovens oswa tèritwa Canada, pou yo egzèse nan Eta New York san 

sanksyon sivil oswa kriminèl ki gen rapò ak mank akreditasyon yo; 

 

• Seksyon 6512 jiska 6516 ak 7704 nan Lwa sou Edikasyon an ak Pati 74 nan Tit 8 NYCRR la, 

nan tout anplè ki nesesè pou pèmèt travayè sosyal siperyè ki lisansye, travayè sosyal klinik ki 

lisansye, ak moun ki gen yon tit ki vrèman similè ki lisansye epi ki an règ nan nenpòt eta nan 

Etazini, oswa nan nenpòt pwovens oswa tèritwa Canada, pou yo egzèse nan Eta New York san 

sanksyon sivil oswa kriminèl ki gen rapò ak mank akreditasyon yo; 

 

• Seksyon 6502 nan Lwa sou Edikasyon an ak Pati 59.8 nan Tit 8 NYCRR la, nan tout anplè ki 

nesesè pou pèmèt asistan espesyalis, terapet respiratwa, teknisyen terapet respiratwa, famasyen, 

espesyalis enfimyè klinik, dantis, ijyenis dantè, asistan dantè pwofesyonèl, fanm saj, pèfisyonis, 

teknològ laboratwa klinik, sitoteknològ, teknisyen laboratwa klinik ki sètifye yo, teknisyen 

istolojik ki sètifye yo, travayè sosyal klinik ki lisansye yo, travayè sosyal siperyè ki lisansye yo, 

podològ, terapet fizik, asistan terapet fizik, konseye sante mantal, terapet pou maryaj ak fanmi 

yo, terapet èv atistik kreyatif, sikoyanalis ak sikològ yo ki gen yon lisans ki disponib epi ki 

aktyèlman an bon eta nan Eta New York men ki pa anrejistre nan Eta New York pou yo egzèse 

nan Eta New York san sanksyon sivil oswa kriminèl ki gen rapò ak mank akreditasyon yo; 

 

• Seksyon 6908 nan Lwa sou Edikasyon an ak règleman ki asosye ak li yo, nan tout anplè ki 

nesesè pou pèmèt moun ki gradye nan pwogram lisans edikasyon enfimyè pwofesyonèl ki 

kalifye yo epi ki akredite pa Depatman Edikasyon Eta a jwenn travay pou ka egzèse kòm 

enfimyè nan yon lopital oswa mezon retrèt pandan 180 jou imedyatman apre yo rive konplete 

yon pwogram lisans edikasyon ki kalifye epi ki akredite nan Eta New York, a kondisyon ke 

moun ki gradye a ranpli yon aplikasyon nan Depatman Edikasyon Eta a pou jwenn sètifikasyon 

kòm yon enfimyè pwofesyonèl; 

 

• Seksyon 8609 nan Lwa sou Edikasyon an ak règleman ki asosye ak li yo, nan tout anplè ki 

nesesè pou pèmèt moun ki gradye nan pwogram lisans edikasyon teknoloji laboratwa klinik ak 

teknisyen teknoloji laboratwa klinik ki kalifye yo epi ki akredite pa Depatman Edikasyon Eta a 

jwenn travay pou ka egzèse pandan 180 jou imedyatman apre yo rive konplete yon pwogram 

lisans edikasyon ki kalifye epi ki akredite nan Eta New York, nan yon laboratwa klinik ki gen 

yon pèmi Eta New York ki valid, a kondisyon ke moun ki gradye a ranpli yon aplikasyon pou 

yon pèmi limite ak lisans pwofesyonèl laboratwa klinik Eta New York; 

 

• Seksyon 6808 nan Lwa sou Edikasyon an ak Pati 63.6 ak 63.8 nan Tit 8 NYCRR la, nan tout 

anplè ki nesesè pou pwolonje anrejistreman twa ane pou etablisman famasi yo ki aktyèlman 

akredite epi ke akreditasyon yo pwograme pou ekspire nan dat oswa apre dat 31 mas 2020. Yo 

ta dwe soumèt yon aplikasyon pou retounen anrejistre anrejistreman sa yo pa pita pase 30 jou 

apre ekspirasyon Dekrè Egzekitif 202 a; 

 

• Seksyon 1514 ak 1531 nan Lwa sou Kòporasyon Biznis (Business Corporation Law) ak 

Seksyon 121-1500(g) nan Lwa sou Patenarya a (Partnership Law), nan tout anplè ki nesesè pou 

pwolonje deklarasyon kòporasyon sèvis pwofesyonèl domestik oswa etranje yo, kòporasyon 

sèvis konsepsyon pwofesyonèl yo, patenarya fyabilite pwofesyonèl limite ki anrejistre, 

patenarya fyabilite pwofesyonèl etranje limite ki anrejistre nan New York ke deklarasyon yo te 

planifye pou ekspire nan dat oswa apre dat 31 mas 2020. Yo ta dwe soumèt deklarasyon sa yo 

pa pita pase 30 jou apre ekspirasyon Dekrè Egzekitif 202 a; 

 

• Seksyon 7210 nan Lwa sou Edikasyon an, nan tout anplè ki nesesè pou pwolonje renouvèlman 

pou twa ane sètifika otorizasyon kòporasyon sèvis pwofesyonèl domestik oswa etranje yo, 

kòporasyon sèvis konsepsyon pwofesyonèl yo, konpayi sèvis fyabilite pwofesyonèl ki limite yo, 

konpayi etranje sèvis fyabilite pwofesyonèl ki limite yo, patenarya fyabilite pwofesyonèl limite 

ki anrejistre yo, patenarya fyabilite pwofesyonèl etranje limite ki anrejistre nan New York, 

patenarya ak antrepriz konjwen yo ki espesifye nan atik §7209(4) nan Lwa sou Edikasyon an ki 

te gen otorizasyon pou bay sèvis enjenyeri pwofesyonèl, ankèt tèren oswa sèvis jewoloji 

pwofesyonèl yo ke sètifika otorizasyon yo te planifye pou ekspire nan dat oswa apre dat 31 mas 

2020. Yo ta dwe soumèt aplikasyon pou renouvèlman sètifika otorizasyon sa yo pa pita pase 30 

jou apre ekspirasyon Dekrè Egzekitif 202 a; 

 

• Seksyon 6503-b nan Lwa sou Edikasyon an ak Pati 59.15 nan Tit 8 NYCRR la, nan tout anplè 

ki nesesè pou pwolonje egzansyon pou kèk lekòl edikasyon espesyal ak pwogram entèvansyon 

antisipe yo ki ap bay kèk sèvis pwofesyonèl ke egzansyon yo planifye pou ekspire nan dat oswa 

apre dat 31 mas 2020. Yo ta dwe soumèt yon aplikasyon pou renouvèlman egzansyon sa yo pa 

pita pase 30 jou apre ekspirasyon Dekrè Egzekitif 202 a; 

 

• Seksyon 6802, 6808, ak 6841 nan Lwa sou Edikasyon an ak Pati 29.7 (10) ak 63.6 nan Tit 8 nan 

NYCRR yo, nan tout anplè ki nesesè pou pèmèt teknisyen famasi yo ak famasyen yo egzèse nan 

yon lokal altènatif, ki gen ladan lakay yo, depi ke gen bon jan sekirite pou ka anpeche ke 

Enfòmasyon Pèsonèl sou Sante yo konpwomèt; 



  

 

• Seksyon 603(b) nan Lwa sou Kòporasyon San Bi Likratif yo nan tout anplè ki nesesè pou pèmèt 

reyinyon anyèl manm yo fèt a distans oswa pa mwayen elektwonik;  

 

• Sou-kloz (1), (2), ak (3) nan kloz (a) nan souparagraf (ii) nan paragraf (3) nan soudivizyon (a) 

nan Seksyon 6654.10 nan Tit 9 nan Kòd Règ ak Règleman New York yo, nan tout anplè ki 

nesesè pou mete manje yo livre adomisil yo disponib pou moun ki gen laj 60 ane oswa pi plis yo 

ki pa ranpli kondisyon elijibilite yo mansyone la yo; 

 

• Paragraf (4) nan soudivizyon (a) ak souparagraf (ii) nan paragraf (14) nan soudivizyon (b) nan 

Seksyon 6654.10 nan Tit 9 nan Kòd Règ ak Règleman New York yo, nan ka ke li mande pou 

manje yo sèvi yo bay pousantaj minimòm referans konsomasyon nitrisyonèl yo; 

 

• Paragraf (6) nan soudivizyon (a) nan Seksyon 6654.10 nan Tit 9 nan Kòd Règ ak Règleman 

New York yo yon fason pou li mande yon dyetetisyen pwofesyonèl revize epi apwouve meni 

yo; 

 

• Paragraf (5) nan soudivizyon (a) ak paragraf (6) nan soudivizyon (b) nan Seksyon 6654.10 nan 

Tit 9 nan Kòd Règ ak Règleman New York yo, nan ka ke li mande meni yo swiv yon minimòm 

sikl kat semèn; 

 

• Kloz (a) nan souparagraf (i) nan paragraf (3) nan soudivizyon (a) ak souparagraf (ii) nan 

paragraf (2) nan soudivizyon (b) nan Seksyon 6654.10 nan Tit 9 nan Kòd Règ ak Règleman 

New York yo, nan ka ke li mande pou manje yo livre adomisil yo fèt 5 fwa pa semèn oswa pi 

plis;  

 

• Paragraf (2) nan soudivizyon (s) nan Seksyon 6654.17 nan Tit 9 nan Kòd Règ ak Règleman 

New York yo yon fason pou mande yon vizit sipèvizyon adomisil nan yon peryòd 5 jou apre 

premye fwa yo bay yon kliyan sèvis;  

 

• Seksyon 6654.6 nan Tit 9 nan Kòd Règ ak Règleman New York yo nan tout anplè ki nesesè pou 

pèmèt tout nouvo kliyan yo jwenn sèvis nan Pwogram Sèvis Elaji Adomisil pou Granmoun Aje 

yo (Expanded In-Home Services for the Elderly Program) san egzije pou ke okenn nan kliyan sa 

yo peye depans pataje yo jiska moman yo fè yon evalyasyon epi yo ka detèmine yon montan 

depans ki pataje.  

 

• Soudivizyon (r) nan Seksyon 6654.16 nan Tit 9 nan Kòd Règ ak Règleman New York yo yon 

fason pou mande yo fè kontak kliyan yo adomisil oswa an pèsòn epi pou pèmèt yo fè tout 

kontak kliyan ki nesesè yo pa telefòn oswa otreman a distans. 

 

• Seksyon 352-eeee(2)(a) nan Lwa sou Biznis Jeneral la, ak nenpòt dekrè, règ, oswa règleman pou 

fè swit a kondisyon ki an apre la yo, yon fason pou li egzije pou ke yon deklarasyon oswa 

bwochi òf yo vin an vigè nan yon peryòd kenz mwa apre aplikasyon yo oswa apati dat 

piblikasyon lèt pwokirè jeneral la ki deklare ke yo te aksepte deklarasyon oswa bwochi òf yo 

pou aplikasyon, ak nenpòt peryòd kenz mwa sa a, ta dwe sou poz pandan dire Dekrè Egzekitif 

sa a; 

 

• Seksyon 352-e(7)(a) nan Lwa sou Biznis Jeneral la, ak nenpòt dekrè, règ, oswa règleman pou fè 

swit a kondisyon ki an apre la yo, yon fason pou li egzije kèk montan frè aplikasyon nan moman 

y'ap soumèt epi fè chak deklarasyon oswa bwochi òf yo, ta dwe egzan pandan dire Dekrè 

Egzekitif sa a, lè yo konprann ke yo ta dwe remèt montan frè aplikasyon sa yo bay Depatman 

Lwa a nan yon peryòd 90 jou apre ekspirasyon Dekrè Egzekitif sa a. 

 

• 13 NYCRR §§ 18.3(g)(1), 20.3(h)(1), 23.3(h)(1), ak nenpòt dekrè, règ, oswa règleman pou fè 

swit a kondisyon ki an apre la yo, nan tout anplè li egzije esponsò yo pou mete yon bidjè pou 

premye ane operasyon kondominyòm, kondisyon pa rapò a nenpòt premye ane operasyon 

kondominyòm yo planifye yo apati de kounye a sou poz pandan dire Dekrè Egzekitif sa a. 

Esponsò yo dwe mete ajou premye ane operasyon yo, jan sa nesesè, nan yon peryòd 30 jou apre 

ekspirasyon Dekrè Egzekitif sa a epi yo pa ta dwe gen obligasyon pou yo ofri rezilyasyon, nan 

yon fason pou ke bidjè sa a pou premye ane operasyon an pa ogmante de 25 pousan oswa pi plis 

pandan dire eta ijans pou katastwòf la; 

 

• 13 NYCRR § 20.3(o)(12), ak nenpòt dekrè, règ, oswa règleman pou fè swit a kondisyon ki an 

apre la yo, nan tout anplè li egzije esponsò yo ofri rezilyasyon si premye fèmti yon inite pa rive 

nan premye ane operasyon ki te planifye nan orè B a, yo apati de kounye a sou poz pandan dire 

Dekrè Egzekitif la. Esponsò yo dwe mete ajou premye ane operasyon yo, jan sa nesesè, nan yon 

peryòd 30 jou apre ekspirasyon Dekrè Egzekitif sa a; 

 



  

• Atik 165 nan Lwa sou Edikasyon an ak seksyon 58-1.3 nan Tit 10 NYCRR la, nan tout anplè ki 

nesesè pou pèmèt pwofesyonèl laboratwa klinik yo fè tès yo nan yon laboratwa klinik anba 

sipèvizyon a distans, a kondisyon ke yon sipèvizè sou plas omwen ywit èdtan pa semèn; 

 

• Soudivizyon (a) nan seksyon 70 ak soudivizyon (a) nan seksyon 370 nan Lwa sou Retrèt ak 

Sekirite Sosyal la (Retirement and Social Security Law), nan tout anplè ki nesesè pou ka retire 

peryòd atant 15 jou an kote yo dwe deja depoze yon aplikasyon sèvis retrèt anvan li vin rantre 

an vigè, ke yo ta dwe konsidere ke sispansyon li te an vigè nan dat ak apre dat piblikasyon 

Dekrè Egzekitif 202 a, epi ta dwe pèmèt nenpòt manm ki te mouri akoz COVID-19 apre dat 7 

mas 2020 pandan yo te depoze yon aplikasyon, men ki poko an vigè, ta dwe gen pèmisyon pou 

jwenn avantaj retrèt yo akoz ke yo te konfòme yo anba sispansyon sa a; 

 

 

AN PLIS DE SA, konfòmeman a otorite ke lalwa bay mwen selon Seksyon 29-a nan Atik 2-B nan Lwa 

Egzekitif la pou pibliye nenpòt enstwiksyon pandan yon ijans nan sitiyasyon katastwòf ki nesesè pou fè fas 

ak katastwòf la, mwen, avèk dokiman sa a, ap pase enstwiksyon nou pral site la yo pou peryòd soti ant dat 

Dekrè Egzekitif sa a jiska dat 16 me 2020: 

 

• Nenpòt etablisman retrèt, mezon retrèt, oswa etablisman pou swen granmoun yo ki kalifye, ki 

akredite epi ki regilarize pa Komisè Sante a ta dwe enfòme manm fanmi oswa paran pwòch yo si 

nenpòt rezidan teste pozitif pou COVID-19, oswa si rezidan an soufri de yon lanmò ki gen rapò ak 

COVID-19, nan yon peryòd 24 èdtan apre rezilta tès ki pozitif oswa lanmò sa a.  

 

• Nenpòt moun ki ap itilize sistèm transpò piblik oswa prive yo oswa lòt machin a lwe yo, epi ki gen 

laj plis pase de ane epi ki ka sou plan medikal tolere yon mask pou kouvri figi yo, ta dwe mete yon 

mask oswa mask ki kouvri figi yo pou kouvri nen ak bouch yo pandan vwayaj sa yo; nenpòt moun 

ki ap opere transpò piblik oswa prive sa a, ta dwe menm jan tou mete yon mask ki kouvri figi yo 

oswa yon mask ki kouvri nen ak bouch yo pandan gen pasaje nan veyikil lan. Enstwiksyon sa a ta 

dwe rantre an vigè menm jan ak Dekrè Egzekitif 202.17, a 8 p.m. nan vandredi 17 avril 2020.  

 

• Dekrè Egzekitif 202.14 la ki te elaji pwovizyon lwa ki genyen nan Dekrè Egzekitif 202.3, 202.4, 

202.5, 202.6, 202.7, 202.8, 202.10, 202.11, ak 202.13 ki yo chak te fèmen oswa otreman limite 

biznis piblik oswa prive yo oswa espas akomodasyon piblik yo, epi ki bezwen ranvwa oswa 

anilasyon tout rasanbleman moun kèlkeswa kantite yo pou nenpòt rezon ki pa esansyèl yo (tankou 

fèt, selebrasyon, match, reyinyon oswa lòt aktivite soysal yo), avèk dokiman sa a, ap kontinye ak 

kondisyon ke dat ekspirasyon pwovizyon lwa ki nan Dekrè Egzekitif sa yo ta dwe aliye, yon fason 

pou ke tout limitasyon biznis an pèsòn ak limitasyon nan espas travay yo pral an vigè jiska 11:59 

p.m. nan dat 15 me 2020 amwens ke yo te pwolonje yo apre sa pa yon Dekrè Egzekitif nan fiti. Tout 

mekanis ranfòsman ke gouvènman leta oswa lokal yo ta dwe kontinye rete an fòs epi an vigè jiska 

15 me 2020 amwens ke yo te pwolonje yo apre sa pa yon Dekrè Egzekitif nan fiti.  

 

• Dekrè Egzekitif 202.14 la ki te elaji enstwiksyon ki genyen nan Dekrè Egzekitif 202.4 la jan li te 

amande pa Dekrè Egzekitif 202.11 lan ki gen pou wè ak fèmti lekòl yo nan tout eta a ap apati de 

kounye a kontinye pou mande tout lekòl yo rete fèmen jiska dat 15 me 2020, epi lè sa a y ap 

retounen evalye si fèmti an ap kontinye. Okenn lekòl pa ta dwe sijè a diminisyon nan èd eskolè yo 

poutèt yo pa rive respekte kondisyon 180 jou ap fonksyone a kòm yon konsekans epidemi 

COVID-19 la, depi fèmti yo pa kontinye apre kondisyon ki etabli la yo. Distrik eskolè yo dwe 

kontinye planifye lòt opsyon ansèyman, distribisyon ak disponibilite manje, ak gadri altènatif yo, ak 

yon anfaz sou bay sèvis a timoun travayè ki esansyèl yo, epi kontinye sèvi anvan avèk jou vakans 

oswa jou fèmti poutèt lanèj ki rete yo. 

 

 

 

 

F È T anba siyati mwen ak So Prive Eta a nan Vil 

Albany nan sèzyèm jou mwa avril nan 

ane de mil ven. 

 

 

SOU LÒD GOUVÈNÈ A  

 

Sekretè Gouvènè a 


